
við frumvarp til laga um einkasöluheimild landssljórnarinnar á steinoliu (þgskj. 349).

Flutningsm.: Björn Kristjánsson.

1. Fyrirsögnin orðist svo:

Frumvarp til laga um einkasöluheimild Landsbankans á steinoliu og öðr- 
um efnum úr steinolíu, sem notuð eru sem aflvaki eða til lýsingar.

2. 1. grein orðist svo:

Landsbankanum veitist heimild til að kaupa svo mikið af steinolíu og 
öðrum efnum úr steinoliu, sem notuð eru sem aílvaki eða til lýsingar, sem 
hann álítur þurfa til að birgja landið, og selja bana kaupmönnum og öðr- 
um i heildsölu, fyrir það verð, er svarar innkaupsverði, kostnaði og hæfilegu 
álagi fyrir áhættuna.



3. 2. grein orðist svo:

Þegar Landsbankinn heflr undirbúið viðskiftin með þessi efni svo, að 
hann geti birgt landið alt, skal stjórnarráðið auglýsa þrisvar i Lögbirt- 
ingarblaðinu, að Landsbankinn taki að sjer öll viðskiftin með þessi efni, 
þegar 6 mánuðir eru liðnir frá siðustu birtingu auglýsingarinnar. Þegar sá 
auglýsingafrestur er liðinn, er engum leyfilegt að flytja til landsins steinolíu 
nje önnur efni úr steinoliu samkv. 1. grein nema Landsbankanum.

4. Eftir 2. gr. komi ný 3. grein svo hljóðandi:

Nú liggur steinolía eða önnur efni úr steinolíu, sem notuð eru, samkvæmt 
þvi, er sagt er i l.grein, óseld í landinu, er auglýsingafresturinn er liðinn og 
skal eigandi þeirra flytja steinoliuna og hin önnur efni úr steinoliu burt úr 
landinu innan 3 mánaða, ef hann eigi getur samið um sölu þessara efna við 
Landsbankann.

5. Eftir þessa 3. gr. komi ný svo hljóðandi 4. grein:

Þegar lög þessi hafa öðlast gildi, skal skipa þriðja bankastjórann við 
Landsbankann og skal hann hafa að árslaunum 5000 krónur.

6. 3. grein verði 5. gr,

7, 4. grein frumvarpsins falli burt.


